
Максат. Татарстан турында бемнәрне ачыклау, әти-әниләргә һәм туган ягыбызга мәхәббәт тәрбияләү.

Җиһазлау. Биремнәр белән плакатлар, саннар төшерелгән карточкалар, йолдызлар.

Катнашалар: укучылар һәм әти-әниләр.

Уен барышы.

1 тур. Һәр укучы үзе белән таныштыра.

2 тур. Тактага Габдулла Тукай, Роберт Миңнуллин, Муса Җәлил, Рөстәм Яхин, Риф Фәхретдинов сүзләре язылган плакат эленә.

Сораулар.

1. Татарстан гимнын иҗат иткән композитор.

2. Андерсен премиясе лауреаты, Татарстан дәүләт Советы депутаты.

3. Моабит төрмәсендә җәзалап үтерелгән герой-шагыйрь.

4. “Шүрәле” әкиятенең авторы.

3 тур. Аудирование.

Тактада шул ук исемнәр. Өзекләр укыла. Укучылар авторны билгелиләр.

1. Итуган тел, и матур тел,

Әткәм-әнкәмнең теле!

Дөньяда күп нәрсә белдем

Син туган тел аркылы.

2. Яратам мин 

Ап-ак төсне.

Бөтен дөнья 

Ап-ак төсле.

3. Калын урманда,

Гел кичкә каршы,

Ишетелә моңлы 

Бер кошның тавышы:

Кәк-күк, кәк-күк,

Кәк-күк, кәк-күк!

4 тур. Тактага шәһәр исемнәре язылган плакат эленә: Мәскәү, Алабуга, Чаллы, Казан.

Сораулар.

1. Сөембикә манарасы кайсы шәһәрдә?

2. Рәссам Шишкинның туган шәһәре.

3. Болар арасында иң зур шәһәр.

4. КамАЗ автомобиле чыга торган шәһәр.

5 тур. Тактада елга исемнәре язылган плакат:Ык, Идел, Чулман, Зәй, Агыйдел.

1. Татарстан һәм Башкортстан территориясеннән агучы елга.

2. Татарстанда зурлыгы буенча икенче урында торган елга.

3. Каспий диңгезенә коючы елга.

6 тур. Тактага түбәндәге плакат эленә: флаг, герб, Татарстан республикасы конституциясе, гимн.

Сораулар. 

1. Татарстан дәүләтенең аерымлылык билгесе. Анда ак барс бар. Ул билге борынгы бабаларыбызныдан килгән. Барс – ирек сөюче җанвар.

2. Татарстан дәүләтенең аерымлылык билгесе. Ул яшел, ак, кызыл төстә. Яшел төсе – яшәү-яшәрү билгесе, кызыл – азатлык өчен көрәш билгесе, ак төс – безнең өмет, ышаныч, киләчәк төсе.

3. Ул һәр дәүләттә дә бар, бәйрәмнәрдә, тантаналы минутларда яңгырый. Аны ишеткшндә, без Татарстан белән горурлагабыз.

4. Анда “Татарстан республикасында рус теле һәм татар теле дәүләт теле”, - дип язылган.

7 тур. Түбәндәге хәрефләрдән сүзләр төзергә:

Л, А, Р, Ы, Ч, А, Х, Н, Г, У, Д.

Финал. Бу турда ике бала “Мөстәкыйльлек” дигән сүздә булган хәрефләрдән сүзләр төзи. Җиңүче укучы билгеләнә.

- Уеныбыз шушының белән тәмам. Катнашуыгыз өчен рәхмәт.

